ᓄᓇᓕᒻᒦᓱᓂ ᖃᐅᔨᓴᕐᓂᖅ ᑕᕆᐅᑉ ᓯᑯᖓᓂᒃ ᐊᒻᒪᓗ ᒥᑏᑦ ᐅᓄᕐᓂᖏᓐᓂᒃ ᓴᓂᑭᓗᐊᑉ ᕿᑭᕐᑕᖏᓐᓂ, ᓄᓇᕗᑦ 2015
ᑕᓯᐅᔭᕐᔪᐊᒥ ᖁᓂᒍᓕᐅᓲᑦ ᒥᑏᑦ (Somateria mollissima sedentaria) ᐱᑭᐅᓕᐅᓲᑦ ᓯᕿᓂᐅᑉ ᓄᐃᕕᐊᓂ ᐊᒻᒪᓗ ᓂᐱᕕᐊᓂ ᑕᓯᐅᔭᕐᔪᐊᒥ ᔦᒥᓯ ᐯᒥᓗ, ᐊᒻᒪᓗ ᓴᓂᑭᓗᐊᑉ ᕿᑭᕐᑕᖏᓐᓂ ᖂᒻᒥᐅᑕᓂᓗ, ᐊᕐᕕᓕᓐᓂᓗ. ᒥᑎᕐᓂᐊᓲᑦ ᒥᑎᒻᒪᕆᓐᓂᒃ ᑕᕐᕿᓕᒫᒥ ᓴᓂᑭᓗᐊᕐᒥᐅᑦ, ᒥᑎᕐᐸᓱᑎᒃ ᐊᕐᕌᒍᓕᒫᒥ 2000-5000ᓂᒃ. ᒥᑏᑦ ᐱᕙᐅᓂᕐᐸᐅᓲᑦ ᓯᑯᕙᓪᓕᐊᓕᕐᑎᓗᒍ ᓴᓂᑭᓗᐊᕐᒥᐅᓄᑦ ᐅᑭᐊᒥ ᐊᓯᖏᑦ ᑎᒻᒥᐊᑦ ᐃᒪᕐᐱᒥᐅᑌᓪᓗ ᐊᔪᕐᓇᒐᓚᓕᑐᐊᕐᒪᑕ ᒪᙯᑎᓄᑦ. ᓴᓂᑭᓗᐊᑉ ᓄᓇᓕᖓ ᓄᐃᑦᓯᕙᓪᓕᐊᒥᔪᖅ ᐊᑭᖃᕐᑎᓗᒍ ᒥᑎᕐᓂᐊᑎᑦᓯᓂᕐᒥᒃ. ᑕᒪᒃᑯᐊ ᐱᑦᔪᑏᑦ ᒥᑎᕐᒥᒃ ᖁᓂᒍᓕᐅᕐᑎᐅᓱᓂ ᐱᒻᒪᕆᐅᓂᕐᐸᐅᔪᖅ ᑮᓇᐅᔭᓕᐅᕋᓱᐊᕐᓂᒧᑦ ᓴᓂᑭᓗᐊᕐᒥᐅᓄᑦ.

ᒥᑏᑦ ᖁᓂᒍᓕᐅᓲᑦ ᐱᑭᐅᓕᐅᕐᓂᖏᑦ ᑕᓯᐅᔭᕐᔪᐊᒥ ᐅᑭᐅᒥ ᐊᐅᓪᓚᓲᖑᖕᖏᑐᑦ ᓯᑯᓱᐃᑦᑐᒦᑦᓱᑎᒃ ᖃᐅᔨᒪᓇᕈᑎ ᐊᒻᒪᓗ  ᐊᐅᒃᑲᓂᐅᑉ ᓴᓂᐊᓂ ᓴᓂᑭᓗᐊᑉ ᕿᑭᕐᑕᖏᑦᑕ ᐊᒻᒪᓗ ᓯᑦᔭᖓᓂ ᓯᕿᓂᐅᑉ ᓂᐱᕕᐊᓂ ᑯᐯᒃᒥ. ᑌᒣᒻᒪᑦ, ᑕᓯᐅᔭᕐᔪᐊᒥ ᒥᑏᑦ ᖁᓂᒍᓕᐅᓲᑦ ᐊᑑᑎᑐᐃᓐᓇᕆᐊᖃᓲᑦ ᐊᒥᓱᐊᓘᓗᑎᒃ ᑐᖁᕋᕐᓂᒥᒃ ᐅᑭᐅᒥ ᒥᑏᑦ ᖁᓂᒍᓕᐅᓲᑦ ᐃᓂᑐᐊᖃᓕᑐᐊᕋᒥᒃ ᓯᑯᓱᐃᑦᑐᒥᒃ ᖃᐅᔨᒪᓇᕈᑎᐅᔪᖅ ᓯᑯᑐᐊᕐᒪᑦ. 1990 ᐊᕐᕌᒍᖏᓐᓂ ᒥᑏᑦ ᖁᓂᒍᓕᐅᓲᑦ ᐅᓄᕐᓂᖏᑦ ᐃᑭᓐᓂᓴᕕᓃᑦ 70% ᓄᑦ ᑭᓯᑕᐅᓚᐅᕐᓂᒪᑕᓂᓂᑦ 1980 ᐊᕐᕌᒍᖏᓐᓂ, ᐱᑦᔪᑕᐅᑎᓪᓗᒍ ᓯᑰᑉ ᖃᓄᐃᑦᑑᓂᖓ ᐱᕐᓕᕋᓚᕿᓐᓂᕋᒥᒃ. ᖃᐅᔨᓴᕐᓂᕆᓲᕗᑦ ᐅᓪᓗᒥᒧᑦ ᖃᐅᔨᓴᕈᑎᒋᖃᑦᑕᓯᒪᓕᕐᑕᕗᑦ ᖃᐅᔨᒪᒍᑎᑦᓴᐅᒍᓐᓇᑐᓕᒫᓂᒃ ᓂᕿᑦᓴᓯᐅᕋᓱᐊᕈᓐᓇᓂᖏᓐᓂᒃ ᒥᑏᑦ ᐊᕐᖃᓲᖑᑦᓱᑎᓪᓗ ᓯᑰᑉ ᐊᑖᓄᑦ  ᐊᐅᑲᓂᕐᒥ ᓂᕆᒋᐊᕐᑐᓱᑎᒃ ᐅᕕᓗᕐᓂᒃ ᒥᕐᖁᓕᓐᓂᓗ. ᐊᕐᖁᑎᒋᑦᓱᒍ ᓄᓇᓕᒻᒥᓂ ᖃᐅᔨᒪᐅᓯᖏᑦ ᖃᐅᔨᒐᓱᐊᕐᓱᒋᑦ, ᐅᐃᒻᒪᕆᑦᑐᑦ, ᐊᒻᒪᓗ ᓈᓚᐅᑎᐅᔭᒃᑯᑦ ᐊᑕᐅᓯᐅᓈᕐᑎᑎᓪᓗᒋᑦ ᒥᑏᑦ ᖁᓂᒍᓕᐅᓲᑦ, ᓇᕵᓀᕐᓯᓯᒪᒻᒥᔪᒍᑦ ᓇᓪᓕᓗᑯᐊᐱᐊ ᑕᕆᐅᑉ ᓯᑯᖓᓂᒃ ᐅᑭᐅᒥ ᑖᒃᑯᐊ ᒥᑏᑦ ᖁᓂᒍᓕᐅᓲᑦ ᐊᐅᓚᑦᓯᐊᖃᔦᓲᖑᒻᒪᑕ. ᐃᓚᒋᐊᕈᑎᒋᓗᒍ ᓯᓚᐅᑉ ᐊᓯᑦᔨᓯᒪᓕᕐᓂᖓᓄᑦ, ᑎᓂᑦᑕᓂᖓ ᒫᓐᓇᐅᑎᓪᓗᒍᓗ ᐱᐅᓯᖓ ᑕᓯᐅᔭᕐᔪᐊᒥ ᐃᑉᐱᓇᕐᓱᑎᒃ ᐊᓯᑦᔨᓕᕆᐊᖏᑦ (ᐱᑦᔪᑎᐅᑐᐃᓐᓇᕆᐊᓕᒃ ᓱᕐᕋᑕᐅᓂᖓᓄᑦ ᑰᓐᓂᐊᑕᐅᓂᖅ ᓯᕿᓂᖓᓂ ᑕᓯᐅᔭᕐᔪᐊᑉ).ᐊᕐᕌᒍᓂ ᐊᓂᒍᖃᑦᑕᑐᓂ ᖃᒻᒥᑰᓂᕐᓴᖅ ᐃᓄᐃᑦ ᑐᓴᕐᑎᓯᖃᑦᑕᓯᒪᓕᕐᒪᑕ ᓱᒃᑫᓂᕐᓴᐅᓕᕆᐊᖓ ᐅᓕᑦᑕᓂᖅ ᐊᒻᒪᓗ ᓯᑯᓚᐅᕐᓯᒪᒐᓂ ᓯᑯᔪᒥᒃ ᐊᐅᒃᑲᓂᕐᒥᒃ ᑕᒪᒃᑯᐊ ᐱᒻᒪᕆᐅᑦᓱᑎᒃ ᐃᓂᐅᔪᑦ ᒥᑎᕐᓄᑦ. ᑖᒃᑯᐊ ᐱᑦᔪᑏᑦ ᓇᓗᓇᕈᓐᓀᑎᑦᓯᒪᑕ ᑭᖕᖒᒪᓇᕐᓂᖓᓂᒃ ᖃᐅᔨᒪᒍᑎᓪᓚᕆᐅᒐᔭᕐᑐᑦ ᐊᓯᑦᔨᓯᒪᓂᐅᑐᐃᓐᓇᕆᐊᓕᒻᒥᒃ ᓄᐃᑕᔪᒥᑦ ᑕᕆᐅᑉ ᓯᑯᖓᓂ ᐃᓂᒋᔭᐅᔪᓂ ᐊᒻᒪᓗ ᖃᓄᖅ ᓱᕐᕃᓂᖃᕐᒪᖔᑕ ᐅᓄᕐᓂᖏᓐᓂᒃ ᒥᑏᑦ ᖁᓂᒍᓕᐅᓲᑦ. ᑕᒃᒐᓂ ᑭᓯᐊᒐᖃᕈᑎᕗᑦ ᐊᑐᓕᕐᑎᓯᒋᐊᖃᕐᓱᑕ ᐱᑕᖃᕇᕐᑐᓂᒃ ᖃᐅᔨᒪᐅᓯᑦᑎᓂᒃ ᐱᐅᓯᖏᓐᓂᒃ ᐊᕗᖓᐅᓕᒋᐊᕐᓂᓴᐅᓗᑕ, ᐊᒻᒪᓗ ᑐᑭᓯᓗᒍ ᖃᓄᖅ ᓯᑰᑉ ᐊᓯᑦᔨᓂᖓ ᖃᓄᐃᓕᑎᑦᓯᓯᒪᓕᕐᒪᖔᑦ ᐊᐅᓚᒍᓯᖏᓐᓂᒃ ᐅᓄᕐᓂᖏᓐᓂᓗ ᒥᑏᑦ ᖁᓂᒍᓕᐅᓲᑦ. ᑲᔪᓯᓂᕗᑦ ᐊᑐᕐᓂᑎᓐᓂᒃ ᓄᕐᖃᓚᐅᕐᑐᑕᕐᓱᓂ ᐊᑦᔨᓕᐅᕈᑎᒥᒃ ᐊᒻᒪᓗ ᐃᓄᐃᑦ ᓄᓇᒥᓂ ᖃᐅᔨᓴᕐᓯᒪᔭᖏᑦ ᑲᔪᓯᒍᓐᓇᕈᑎᒋᓯᒪᒐᑦᑎᒋ ᐊᑐᓕᕐᑎᓯᓂᕐᒥᒃ ᐊᒥᓱᓂᒃ ᐱᒍᓐᓇᓂᖃᕐᓱᑎᒃ ᓄᓇᓕᒻᒦᓱᓂ ᐊᒻᒪᓗ ᐃᑉᐱᒍᓱᒐᓱᐊᕐᓂᒧᑦ ᐃᖏᕐᕋᑎᑕᐅᒍᑎᒥᒃ ᑖᓐᓇᓗ ᐱᒍᓐᓇᕈᑎᒋᓚᖓᑦᓱᒍ ᐃᑉᐱᒍᓱᒐᓱᐊᕐᓂᒥᒃ ᑐᕃᓐᓇᓗᒍ ᖃᓄᐃᑦᑑᓂᖓᓂᒃ ᑕᕆᐅᑉ ᓯᑯᖓᑕ ᓯᑯᕙᓪᓕᐊᓂᕆᓲᖓᓂᒃ ᐊᒻᒪᓗ ᐃᓃᑦ ᐃᓂᒋᓲᖏᑦ ᒥᑏᑦ ᖁᓂᒍᓕᐅᓲᑦ ᓴᓂᐊᓂ ᓯᕿᓂᕐᐸᓯᐊᑕ ᑕᓯᐅᔭᕐᔪᐊᑉ. 
ᑐᑭᓯᒪᒍᑎᑦᓴᒋᐊᓪᓓᑦ ᐊᑐᐃᓐᓇᐅᑎᑕᐅᔪᑦ ᐅᕙᓂ  www.arcticeider.com/research 

ᐱᑦᔪᑏᑦ: (ᐱᒍᓐᓇᓯᒍᑎᐅᓂᐊᖕᖒᕆᔭᐅᔪᑦ & ᐊᐅᓚᑦᓯᓂᕐᒧᓗ ᐊᑐᕐᑕᐅᑎᑕᐅᔪᑦ)


1. ᖃᓄᐃᓪᓗᐊᓂᖓ ᐊᐅᒃᑲᓂᐅᑉ ᐊᐅᒃᑲᓂᖕᖑᐸᓪᓕᐊᓂᖓᑕ ᐊᒥᓱᐃᓂ ᐃᓂᓂ ᓴᓂᑭᓗᐊᑉ ᕿᑭᕐᑕᖏᑦᑕ ᓴᓂᐊᓂ ᐊᑐᕐᓱᒍ ᖁᒻᒧᐊᑎᑕᐅᓯᒪᔪᒃᑰᓱᓂ ᐊᑦᔨᓕᐅᕈᑎ, ᐱᕕᑦᓴᖅ ᓇᓪᓕᐅᑎᒻᒪᑦ ᐊᑦᔨᓕᐅᕆᓲᖅ ᖃᐅᔨᒪᒐᓱᐊᕈᑎᐅᑦᓱᓂ, ᖃᐅᔨᒪᒍᑎᑦᓭᑦ ᐱᓯᒪᔪᑦ ᓴᓂᑭᓗᐊᕐᒥᐅᓂᑦ, ᐊᒻᒪᓗ ᓯᑭᑑᕐᓱᑎᒃ ᖃᐅᔨᓴᕐᑐᑦ.
2. ᖃᓄᓪᓗᐊᑎᒋ ᐱᑕᖃᕐᒪᖔᑕ ᐊᐅᓚᒻᒪᖔᑕᓗ ᑕᕆᐅᕐᒥ ᒥᑏᑦ ᐊᒻᒪᓗ ᐃᒪᕐᐱᒥᐅᑌᑦ ᐊᖏᔪᖑᐊᑦ ᐃᓱᒪᒋᓗᒍ ᐊᓯᑦᔨᓯᒪᓕᕐᓂᖓ ᓯᑰᑉ ᐊᒻᒪᓗ ᑕᒐᑕᒐ ᖃᓄᐃᓕᖓᓂᖏᑦ ᐅᑭᐅᒥ ᐊᒻᒪᓗ ᐃᓘᓐᓈᒍᑦ ᐊᕐᕌᒍᓂ ᐊᓂᒍᕐᑐᓂ.
3. ᓇᓗᓀᕐᓗᒍ ᖃᓄᑎᒌᕐᓂᖓ ᐊᒻᒪᓗ ᖃᖓᒃᑯᑦ ᓇᓪᓕᐅᑎᓲᖑᒻᒪᖔᑦ ᒥᑏᑦ ᑐᖁᕋᕐᓂᖓ ᐅᑭᐅᒥ, ᐊᒻᒪᓗ ᓇᓗᓀᕐᓗᒍ ᓱᓇᒧᑦ ᑐᖁᕋᖃᑦᑕᒪᖔᑕ ᑕᑯᑦᓴᐅᐸᑕ.
4. ᐱᑕᖃᕐᑎᓗᒋᑦ ᓴᓂᑭᓗᐊᕐᒥᐅᑦ ᒪᙯᑎᖏᑦ ᑕᕆᐅᒥ ᐱᐅᒃᑯᑎᐅᒋᐊᓕᓐᓂᒃ ᐃᓕᒐᔭᕐᑕᖏᓐᓂᒃ ᓯᑰᑉ ᐊᑖᒍᑦ ᑕᒃᒐᓂᑦᓭᓇᐅᖕᖏᑐᖅ ᐃᓂᓂ ᓴᓂᑭᓗᐊᑉ ᕿᑭᕐᑕᖏᑦᑕ ᓴᓂᖏᓐᓂ ᐅᑭᐅᒃᑯᑦ.
5. ᐊᑐᕐᓱᑕ ᖃᐅᔨᒪᒍᑎᑦᓴᓂᒃ ᐱᑕᖃᑦᓴᐅᑎᒋᔪᓂᒃ, ᖃᓄᖅ ᐱᐅᓯᖃᕐᒪᖔᑕ, ᐊᒻᒪᓗ ᐊᐅᓚᓂᖏᑦ ᐱᓗᒋᑦ ᑕᒻᒪᕇᒃᑯᑎᒥᑦ ᖃᕆᑕᐅᔭᒨᕐᑐᖅ ᖃᐅᔨᓴᕈᑎᒋᓗᒍ ᐱᐅᓯᖏᓐᓂᒃ ᐊᒥᓱᐃᖑᑦᓱᑎᒃ ᐊᑕᐅᓯᐅᓈᕐᑎᑎᓪᓗᒋᑦ ᖃᓄᖅ ᐊᓯᑦᔨᓂᕐᒥᒃ ᐊᑑᑎᒍᓐᓇᒪᖔᑕ ᐊᒻᒪᓗ ᑕᕆᐅᑉ ᓯᑯᖓᓂ ᐃᓂᖏᑦ. ᑕᒪᓐᓇ ᖃᐅᔨᒍᑎᒋᒍᓐᓇᑕᕗᑦ ᑯᑦᓴᓇᕈᑎᒋᑐᐃᓐᓇᕆᐊᓕᖓᓂᒃ ᐱᕐᓕᕋᕐᓂᒥᒃ. 
6. ᐊᑐᕐᓗᒍ ᐊᑦᔨᓕᐅᕈᑎ ᑕᐅᑦᑐᓯᐊᕆᑦᑐᖅ ᐃᒪᐅᑉ ᐃᑭᐊᖓᓃᒍᓐᓇᓱᓂ ᓂᒪᑦᑐᓕᐅᕈᑎ ᓱᕐᖄᑎᕆᒍᑎᒋᓗᒍ ᓂᕿᑦᓴᓂᒃ ᐱᑕᖃᕐᓂᖏᓐᓂᓗ ᐃᕐᖃᒥ ᓂᕿᑦᓭᑦ ᐊᒻᒪᓗ ᖃᓄᓪᓗᐊᑎᒋ ᐱᔭᐅᒻᒪᖔᑕ ᒥᑎᕐᓄᑦ ᖁᓂᒍᓕᐅᓲᓄᑦ.
7. ᖃᐅᔨᒋᐊᕐᕕᒋᓗᒋᑦ ᒪᙯᑏᑦ ᐊᒻᒪᓗ ᓴᓂᑭᓗᐊᕐᒥᐅᑦ ᓇᓗᓀᕐᓯᒍᑎᒋᓗᒋᑦ ᖃᓄᑎᒋ ᓂᕐᔪᑏᑦ ᐊᒻᒪᓗ ᑕᕆᐅᒥ ᓯᑯ ᐊᒻᒪᓗ ᐃᓃᑦ ᓯᕗᓪᓕᐸᐅᑦᔭᐅᒋᐊᖃᕐᑐᕆᔭᖏᑦ ᖃᐅᔨᒪᒐᓱᐊᕐᑕᐅᓗᑎᒃ (ᑲᔪᓯᔪᖅ).
8. ᐱᒋᐅᕐᓴᑎᓗᒋᑦ ᐃᓄᑐᐃᓐᓀᑦ ᒪᙯᑏᑦ ᓱᓇᓂᒃ ᓂᕿᖃᕐᒪᖔᑕ ᑲᔭᒍᓯᕐᓂᒃ, ᐅᓄᕐᓂᖏᓐᓂᒃ ᑭᓯᑦᓯᒍᓯᕐᒥᒃ, ᐊᒻᒪᓗ ᓇᓪᓕᐅᑎᑦᑕᓱᓂ ᖃᐅᔨᒪᒐᓱᐊᕈᑎ ᓄᓇᓯᒪᔪᑦ ᐱᓇᓱᒐᑦᓴᖃᕈᓐᓇᖁᓪᓗᒋᑦ ᐊᒻᒪᓗ ᐃᓚᐅᓗᑎᒃ ᐊᑯᓃᕐᑐᒧᑦ ᐃᓕᖓᑦᓱᓂ ᐊᕙᑎᐅᑉ ᖃᐅᔨᒪᔭᐅᒐᓱᐊᕈᓯᖓᓂᒃ ᑕᕆᐅᑉ ᐊᕙᑎᖓᓂᒃ ᓴᓂᑭᓗᐊᑉ ᕿᑭᕐᑕᖏᓐᓂ. 
ᓄᐃᓚᕿᑎᑕᖏᑦ ᑖᑦᓱᒪ ᖃᐅᔨᓴᕐᓂᐅᑉ ᑐᕃᓐᓇᑐᒥᒃ ᐊᐅᓚᑕᐅᒋᐊᖃᕐᓂᖓᓂᒃ ᓄᐃᑕᑎᑦᓯᔪᑦ. ᐊᑐᓕᕐᑎᓯᓂᐊᕐᑐᒍᑦ ᖃᕆᑕᐅᔭᒥ ᐊᒃᓚᑕᐅᓯᒪᐅᑎᓂᒃ ᐱᓗᒋᑦ ᓇᓪᓕᐅᑎᑦᑕᓱᓂ ᖃᐅᔨᒪᒐᓱᐊᕈᑎ ᐊᑦᔨᓕᐅᕈᑎᐅᑦᓱᓂ, ᓴᓂᑭᓗᐊᕐᒥᐅᑦ ᖃᐅᔨᒪᐅᓯᖓᓂᒃ, ᐊᒻᒪᓗ ᖃᓄᖅ ᓂᕿᑦᓴᓯᐅᓲᖑᒻᒪᖔᑕ ᖃᕆᑕᐅᔭᒨᔭᕐᓗᒋᑦ ᖃᐅᔨᓴᕈᑎᒋᓗᒍ ᓱᕐᕃᑕᕐᓂᖏᓐᓂᒃ ᐊᑦᔨᒌᖕᖏᑐᑦ ᐊᕙᑎᒥ ᐱᔭᐅᒍᓐᓇᑐᑦ ᐊᒻᒪᓗ ᖃᓄᐃᓪᓗᐊᑐᑦ ᑐᖁᑕᐅᕙᒻᒪᖔᑕ ᒥᑏᑦ ᖁᓂᒍᓕᐅᓲᑦ ᐱᓪᓗᒋᑦ. 
ᐱᓂᐊᕐᓂᖃᕈᓰᑦ (ᐅᑦᑑᑎᒋᓗᒍ ᖃᓄᖅ ᑎᒍᔭᐅᓐᓂᒪᖔᑦ, ᑲᒪᒋᔭᐅᓐᓂᒪᖔᑦ, ᐊᒻᒪᓗ ᐱᐅᓯᖓ-ᑐᑭᓯᓇᕐᑎᓯᐊᕐᓗᒍ)
ᐊᒥᓱᐃᓕᖓᑦᓱᓂ ᓄᓇᓕᒻᒦᓱᓂ ᖃᐅᔨᓴᕐᓂᖅ ᐊᑐᕐᓱᒍ ᓇᓪᓕᐅᑎᑦᑕᑐᒥᒃ ᐊᑦᔨᓕᐅᕆᒍᑎ- ᒪᙯᑎᓪᓚᕇᑦ ᐃᓄᑐᐃᓐᓀᑦ ᐅᐸᐅᑎᒍᓐᓇᓯᑎᑦᓯᖃᑦᑕᑎᓪᓗᒋᑦ ᖃᐅᔨᒪᐅᓯᕐᒥᒍᓪᓗ ᑕᕆᐅᒥ ᓯᑯᒥᒃ ᐃᓂᐅᔪᓂᒃ ᐊᑯᓃᕐᓗᓂ ᖃᐅᔨᓴᕐᓂᐅᓚᖓᔪᒧᑦ. ᑖᒃᑯᐊ ᐃᓄᑑᓈᕐᑎᑐᑦ, ᐊᒻᒪᓗ ᐃᓄᑐᐃᓐᓀᑦ ᒪᓕᑲᓪᓛᓲᑦ, ᐱᔭᕆᐅᕐᓴᑎᑕᐅᓯᒪᔪᑦ ᐃᓂᓪᓚᓯᒪᓂᖓᓂᒃ ᐊᒻᒪᓗ ᐊᑐᕐᑕᐅᒋᐊᓖᑦ ᐊᑐᕐᑕᐅᒍᓯᖏᓐᓂᒃ ᓇᓪᓕᐅᑎᑦᑕᓂᖃᕐᓱᓂ ᖃᐅᔨᒪᒐᓱᐊᕐᓂᒧᑦ ᐱᓇᓱᕝᕖᑦ. ᑖᒃᑯᐊ ᖃᐅᔨᒪᒐᓱᐊᕐᕖᑦ ᐊᑦᔨᓕᐅᕆᕋᓕᓲᑦ ᑕᕆᐅᑉᓯᑯᖓᓂᒃ ᐊᒻᒪᓗ ᐆᒪᔪᓂᒃ ᖃᓄᐃᑦᑐᑐᐃᓐᓇᓂᒃ ᑕᙯᕐᓯᑎᓪᓗᒋᑦ:ᐱᒋᐊᕐᓱᑎᒃ  10 ᓴᑲᓐᑕᒫᑦ ᐱᓇᓱᐊᕈᓯᓕᒫᒥ, ᑎᑭᑦᓱᒋᑦ 12 ᐅᓪᓗᑕᒫᑦ ᑕᕐᕿᓂ ᐊᒥᓱᒐᓚᓐᓂ. ᑕᒪᓐᓇ ᐱᒍᓐᓇᕈᑕᐅᓚᖓᔪᖅ ᐊᕐᕌᒍᒥ ᐊᑯᓐᓂᖏᓐᓂᓗ ᖃᓄᐃᑦᑑᓂᕐᒪᖔᑕ ᖃᐅᔨᒍᑎᒋᓗᓂᒍ ᐱᒻᒪᕆᐅᑦᓱᓂ ᐊᕙᑎᐅᑉ ᐊᓯᑦᔨᓂᖓᓂᒃ. ᐊᑦᔨᖑᐊᖕᖑᓯᒪᔪᑦ ᕿᒥᕐᕈᔭᐅᓛᕐᑐᑦ ᐊᒻᒪᓗ ᖃᖓᓂᑕᐅᒻᒪᖔᑕ ᖃᐅᔨᒪᒍᑎᑦᓴᖑᕐᓗᑎᒃ ᖃᕆᑕᐅᔭᒥ, ᖃᓪᓗᓈᓂ ᓴᓇᔭᐅᓗᑎᒃ. ᓱᓕᒋᐊᓪᓚᓗ, ᐊᑦᔨᖑᐊᑦ ᑕᑯᔭᐅᑎᑕᐅᓛᕐᓱᑎᒃ ᒪᙯᑏᑦ ᒥᑭᒋᐊᕐᓂᐊᑏᓪᓗ ᑲᑐᑦᔨᖃᑎᒌᓐᓂᖏᓐᓄᑦ ᐊᒻᒪᓗ ᐁᑦᑐᑑᑕᐅᓛᕐᓱᑎᒃ ᓄᓇᓕᒻᒥᐅᓄᑦ. ᑕᒪᓐᓇ ᐊᐅᓚᑦᔭᕆᐊᕐᓂᖅ ᑐᓱᓕᕐᑎᓯᓯᒪᔪᖅ ᐊᒥᓱᓂᒃ ᐃᑲᔪᕐᓯᔨᓂᒃ, ᑐᕃᓐᓇᑐᒥᒃ ᐃᓄᑐᖃᕐᓂᒃ ᒪᙯᑎᓂᓪᓗ ᕿᒥᕐᕈᕈᓐᓇᓱᑎᒃ ᓱᓀᑦ ᖃᐅᔨᒐᓱᐊᕐᑕᐅᒪᖔᑕ ᐊᒻᒪᓗ ᐱᑕᖃᕐᑎᓯᓚᖓᑦᓱᓂ ᐊᑯᓃᕐᑐᒨᓕᖓᔪᓂᒃ ᖃᕆᑕᐅᔭᒨᔭᕐᓯᒪᓗᑎᒃ ᐊᑐᕐᑕᐅᒍᓐᓇᕋᔭᕐᓱᑎᒃ ᐊᒃᓚᓯᒪᔪᖁᑎᒋᔭᐅᓗᑎᒃ ᐊᕙᑎᐅᑉ ᐊᓯᑦᔨᓂᖓᓅᓕᖓᑦᓱᑎᒃ ᑕᕆᐅᒥ ᓯᑯᒥ ᐃᓂᒋᔭᐅᔪᓂᒃ ᐊᒻᒪᓗ ᓱᑎᑦᓯᖃᑦᑕᒪᖔᑕ ᓂᕐᔪᑎᓂᒃ. 
ᑌᒣᖃᑦᑕᓯᒪᒻᒪᑦ ᐊᕐᕌᒍᓂ ᐊᓂᒍᕐᑐᓂ, ᐊᑯᓃᕐᑐᒨᓕᖓᔪᑦ ᓇᓪᓕᐅᑎᑦᑕᓱᑎᒃ ᖃᐅᔨᓴᕈᑏᑦ ᐊᑐᓯᑎᑕᐅᓛᕐᑐᑦ ᐊᑕᐅᓯᐅᖕᖏᑐᒥ ᐃᓂᓕ ᐱᒻᒪᕆᐅᑦᓱᓂ, ᐊᒋᐊᕋᒑᓗᐃᑦ, ᓘᑲᓯᐅᑉ ᕿᑭᕐᑕᖓᓂ ᐊᐅᒃᑲᓂᖅ ᖃᐅᔨᓴᕈᑏᑦ ᐊᑦᔨᓕᐅᕆᖃᑦᑕᓛᕐᑐᑦ ᓯᑯᒥᒃ ᐱᒋᐊᕐᓗᑎᒃ ᔭᓄᐊᕆᒥ ᑎᑭᓪᓗᒍ ᒫᑦᔨ, ᐊᒻᒪᓗ ᖁᐃᐸᓗᒻᒥ ᐊᑦᔨᓕᐅᕆᖃᑦᑕᓛᕐᒥᓱᓂ ᐱᒋᐊᕐᓗᓂ ᔭᓄᐊᕆᒥ ᑎᑭᓪᓗᒍ ᔫᓂ. ᐅᑭᐅᖑᓂᖓᓂ ᑐᑭᓯᓇᕈᑎᖃᕐᓗᑎᒃ ᓯᑯ ᖃᓄᐃᓕᖓᒻᒪᖔᑦ ᓱᕐᖄᑎᕐᓗᒍ ᐱᐅᔪᔭᓪᓚᕆᐅᓂᕐᓴᓂᒃ ᐊᑦᔨᖑᐊᓂᒃ ᐊᑐᕐᓗᑎᒃ, ᑎᑭᓪᓗᒍ 20ᓴᑲᓐᓄᑦ ᑕᒫᑦ ᐊᑦᔨᓕᐅᕆᒍᓐᓇᑐᖅ. ᑕᒪᓐᓇ ᐊᕗᖓᒋᐊᓪᓚᒃ ᓱᕐᖄᑎᕆᒍᑎᐅᒍᓐᓇᑐᖅ ᓂᕐᔪᑏᑦ ᐅᓄᕐᓂᖏᓐᓂᒃ ᐱᐅᓯᖏᓐᓂᓗ ᑖᒃᑯᓇᓂ ᐃᓂᓂ ᐱᑐᑦᓯᒪᑦᓱᓂ ᓯᑰᑉ ᐱᐅᓯᖓᓄᑦ. ᐃᓚᒋᐊᕈᑎᖏᑦ ᖃᐅᔨᓴᕐᓂᒧᑦ ᐃᓃᑦ ᐃᓕᐅᕐᖃᑕᐅᓛᕐᒥᔪᑦ ᓯᓈᓄᑦ ᐃᓂᒋᔭᐅᓲᒧᑦ ᒥᑎᕐᓄᑦ, ᐊᑦᔨᐅᖏᑦᑐᒥᒃ ᑕᑯᒍᓐᓇᕈᑎᒋᓛᕐᑕᕗᑦ ᐱᔭᕐᓃᑑᓱᒥᒃ ᖃᐅᔨᒪᒐᓱᐊᕆᐊᖓ ᐃᓂᐅᑉ ᖃᓄᐃᑦᑑᓂᖓ ᐱᑦᔪᑎᐅᑎᓪᓗᒍ.  ᓲᓱᒋᑦᓯᐊᓛᕐᑕᕗᑦ ᓇᓪᓕᐅᑎᑦᑕᓱᓂ ᐊᑦᔨᓕᐅᕈᑎ ᐱᐅᔪᔭᓪᓚᕆᓐᓂᒃ ᐊᑦᔨᖑᐊᖃᕐᓱᓂ ᖁᒻᒧᐊᑎᑕᐅᓯᒪᔪᒃᑯᑦ ᐊᑦᔨᓕᐅᕆᒍᑎ. ᑕᒪᓐᓇ ᐊᖏᔪᒥᒃ ᐊᑦᔨᓕᐅᕆᒍᓐᓇᓂᖅ ᐊᑦᔨᒌᖕᖏᑐᓂᒃ ᐃᒪᕐᐱᒥ ᐃᓂᓂᒃ ᐱᒻᒪᕆᐅᓚᖓᔪᖅ ᑐᑭᓯᒍᑎᒋᓗᒍ ᖃᓄᖅ ᓯᑯ ᐊᓯᑦᔨᒪᖔᑦ ᖃᓄᑎᒋ ᓱᕐᕃᓕᕐᒪᖔᑦ ᐱᑕᖃᕐᓂᖏᓐᓂᒃ ᒥᑏᑦ.
ᓄᓇᓯᒪᔪᑦ ᖃᐅᔨᒪᐅᓯᖓ ᓄᓇᒥᒃ- ᖃᐅᔨᒪᔭᐅᒋᐊᓕᒃ ᐱᓪᓗᒋᑦ ᐃᓂᖏᑦ ᓂᕐᔪᑏᑦ ᐱᐅᓯᖏᑦᑕ (ᑕᒣᑎᒍᑦ ᐊᓂᒍᕐᓯᒪᔪᑎᒍᑦ ᐅᓪᓗᒥᐅᓕᕐᑐᓗ) ᐊᒃᓚᓯᒪᔪᖕᖑᑎᑕᐅᕙᓪᓕᐊᔪᑦ ᐊᐱᕐᓱᑲᑦᑕᖃᑦᑕᓱᑎᒃ ᓄᓇᓕᓐᓂᒃ ᐃᓚᐅᔪᓄᑦ ᐱᓇᓱᑦᑕᐅᔪᒧᑦ ᐊᐱᕆᔭᐅᖃᑦᑕᓱᑎᒃ. ᑕᒪᓐᓇ ᐱᑕᖃᕐᑎᓯᒍᑎ ᐱᒻᒪᕆᒻᒥᒃ ᖃᐅᔨᒪᔭᐅᒋᐊᓕᒻᒥᒃ ᓱᖃᑦᑕᓯᒪᒻᒪᖔᑦ ᑕᕆᐅᒥ ᓯᑯ ᐊᒻᒪᓗ ᓂᕐᔪᑏᑦ ᐊᑐᕐᑕᐅᓂᖏᓐᓂᒃ, ᑐᑭᒧᐊᒍᑕᐅᖃᑦᑕᓱᓂ ᓄᓇᓕᒻᒥᐅᑦ ᖃᐅᔨᒐᓱᐊᕐᓂᒧᑦ ᐊᔪᐃᓐᓇᕈᑎᖏᓐᓂᒃ, ᐊᒻᒪᓗ ᖃᐅᔨᒍᓐᓇᕈᑎᒋᖃᑦᑕᓱᒍ ᓇᓪᓕᐊᓂ ᐃᓂᒥ ᑕᕆᐅᒥ ᓯᑯᒥᒃ ᖃᐅᔨᒐᓱᐊᓚᖓᒻᒪᖔᑦᑕ. 

ᐃᒪᕐᐱᒥᒃ ᖃᐅᔨᒪᒐᓱᐊᕐᓂᖅ 

ᖃᐅᔨᒪᒐᓱᐊᕐᓗᒋᑦ ᐊᓯᑦᔨᑐᐃᓐᓇᕆᐊᓖᑦ ᑕᕆᐅᖑᖕᖏᑐᒥ ᐱᑐᑦᓯᒪᔪᑦ ᑰᓐᓂᐊᑎᒃᑯᑦ ᐃᑯᒪᓕᐅᕐᓂᖏᓐᓄᑦ ᔦᒥᓯ ᐯᒥ ᑕᓯᐅᔭᕐᔪᐊᒥᓗ,ᐱᓇᓱᓛᕐᑐᒍᑦ ᐊᒥᓱᐃᓕᖓᔪᒥᒃ ᐃᒪᕐᐱᐅᑉ ᖃᐅᔨᓴᕐᑕᐅᓂᖓᓂᒃ ᐃᓕᐅᕐᖃᓗᒋᑦ ᖃᐅᔨᒍᑎᑦᓭᑦ (ᑕᕆᐅᖑᓂᖓᓂᒃ,ᓂᕈᒥᓐᓂᖓᓂᒃ, ᐃᑎᓂᖓᓂᓪᓗ) ᑕᑯᑦᓴᐅᔪᓂᒃ ᖃᐅᔨᒐᓱᐊᕐᓗᒍ ᖃᓄᑎᒌᕐᒪᖔᑦ ᐃᒪᑐᐃᓐᓇᐅᑉ ᓯᑰᑉ ᐊᑖᓂ ᐅᑭᐅᒥ. ᓯᑯᒥᒃ ᖃᐅᔨᓴᕈᑎᑦᓭᑦ ᐃᒪᑐᐃᓐᓇᒥᓪᓗ ᐊᑑᑎᔭᐅᓛᕐᒥᔪᑦ. ᑕᒪᒃᑯᐊ ᐱᓇᓱᑦᑕᐅᓛᕐᑐᑦ ᓴᓂᑭᓗᐊᕐᒥᐅᑦ ᒪᙯᑎᖏᓐᓄᑦ ᖃᐅᔨᓴᕈᑎ ᐊᑐᕐᓗᒍ ᒥᑭᔪᐊᐱᒃᑯᑦ ᑭᓪᓚᑯᑦ ᓯᑯᒥ, ᑭᕕᑎᓗᒍ ᐃᕐᖃᖓᓄᑦ, ᐊᒧᑦᓴᐅᑎᒋᐊᐱᖃᑦᑕᓗᒍ. ᑕᒪᓐᓇ ᐱᓇᓱᑦᑕᐅᓛᕐᑐᖅ ᓴᓂᑭᓗᐊᑉ ᕿᑭᕐᑕᖏᓐᓂ ᐱᓗᐊᕐᑐᖅ, ᑭᓯᐊᓂᓗ ᓯᑦᔭᖓᑎᒍᑦ ᐊᑯᓐᓂᖏᓐᓂ ᓯᓵᓯᐱ, ᑰᒃᔪᐊᕌᐱᒃ,ᐅᒥᐅᔭᖅ, 
ᐃᓕᐅᕐᖃᑕᐅᓂᖏᑦ ᑕᒻᒪᕇᒃᑯᑏᑦ ᖃᕆᑕᐅᔭᒨᕐᑐᑦ ᓂᕕᖓᑖᖑᑦᓱᑎᒃ ᒥᑎᕐᓄᑦ
ᓂᒐᕐᑎᓯᖃᑦᑕᓛᕐᑐᒍᑦ ᒥᑎᕐᓂᒃ ᐊᑐᕐᓗᑕ ᓵᒪᓐᓂᐅᑎᓂᒃ ᓄᓗᐊᓂᒃ ᖃᖓᑦᑕᓯᒪᑎᓪᓗᒋᑦ.ᑕᒪᓐᓇ ᐱᓇᓱᒍᓯᖅ ᐊᑐᖃᑦᑕᓯᒪᓕᕐᑕᕗᑦ ᐊᑐᕐᓂᖃᑦᓯᐊᑎᓪᓗᒍ ᑭᖑᓂᑦᑎᓂ ᓴᓂᑭᓗᐊᑉ ᕿᑭᕐᑕᖏᓐᓂ ᐊᒻᒪᓗ ᑎᒍᓯᒍᓐᓇᖃᑦᑕᓯᒪᑦᓱᑕ ᒥᑎᕐᓂᒃ ᐋᓐᓂᓇᒋᑦ. ᑎᖕᒥᐊᑦ ᓂᒐᕐᑎᑕᕕᓃᑦ ᐃᓕᔨᐅᕕᐅᖃᑦᑕᓛᕐᑐᑦ ᓇᒃᒍᐊᖏᑎᒍᑦ ᑭᑭᐊᖑᑦᓱᓂ ᕿᑎᕐᓯᒥᐅᔭᕐᒥᒃ (ᓇᒃᒍᐊᒥᒐᐅᔭᕐᒥᒃ) USFWS ᑭᓯᑦᓯᒍᑎᒻᒪᕆᖓᓂᒃ. ᐃᓕᐅᕐᙯᒌᕈᑎᒃ ᑕᒻᒪᕇᒃᑯᑎᓂᒃ ᖃᕆᑕᐅᔭᐅᑦᓱᑎᒃ ᒪᖑᑦᑎᓗᒋᑦ ᓱᓗᖏᓐᓄᑦ ᑐᓄᖓᓄᑦ ᑎᖕᒥᐊᑉ. ᖃᐅᓯᓕᓱᐃᑦᑐᖅ,ᐅᖓᓯᑦᑐᒦᑦᑐᓂᒃ ᑲᑎᕐᓱᐃᒍᑎ ᖃᕆᑕᐅᔭᒧᑦ ᖃᐅᔨᓴᕈᑎᓂᒃ ᐅᖁᒣᓐᓂᓕᒃ 18 g (<1% ᖓ ᒥᑎᐅᑉ ᖁᓂᒍᓕᐅᕐᑎᐅᑉ ᐅᖁᒣᓐᓂᖓᑕ), ᐊᒻᒪᓗ ᐃᓕᐅᕐᖃᑕᐅᓛᕐᓱᑎᒃ ᐊᕐᓇᓗᖏᓐᓄᑦ ᒥᑏᑦ ᖁᓂᒍᓕᐅᕐᑏᑦ ᓂᐱᑎᓪᓗᒋᑦ ᖃᐅᔨᓴᕈᑏᑦ ᖁᓗᓱᖏᓐᓃᑐᓄᑦ ᓱᓗᖏᓐᓄᑦ, ᐊᖏᓂᒋᒐᔪᑦᑕᖓ 5 cm ᓇᓈᒍᑦ ᐃᕐᖁᖏᑦᑕ, ᐊᑐᕐᓗᒍ ᖃᐅᓯᓕᓱᐃᑦᑐᖅ, ᖁᑉᐸᖓ ᖃᓪᓗᓈᕐᑕᔭ ᖁᑉᐹ ᓂᐱᑦᑕᔫᖑᑎᓪᓗᒍ. ᑖᒃᑯᐊ ᖃᐅᔨᓴᕈᑎᓕᐊᖑᓯᒪᓚᕿᔪᑦ ᑌᒣᓕᖓᑦᓱᑎᒃ ᐱᑦᔪᑎᓖᑦ ᑲᑌᓐᓇᕈᓐᓇᖁᓪᓗᒍ ᐱᓴᓱᐊᕈᓰᒃ ᒪᕐᕉᒃ ᐱᖓᓱᓪᓗᓃᑦ ᐊᓂᒍᕐᐸᑕ. ᖃᕆᑕᐅᔭᒨᔭᕐᓯᒪᔪᖅ ᐱᔭᐅᓛᕐᑐᖅ ᐅᖓᓯᑦᑐᒦᑦᑐᒥᒃ ᑲᑎᕐᓱᐃᒍᑎᒥᑦ ᐱᓗᒍ ᑕᒻᒪᕇᒃᑯᑎᒥᑦ ᖃᕆᑕᐅᔭᒨᔭᕈᓐᓇᓱᓂ ᖃᐅᔨᓴᕐᕕᓕᐊᖑᓯᒪᔪᒥᑦ ᐱᓗᒍ ᑖᓐᓇᓭᓐᓇᖅ ᑎᖕᒥᐊᖅ ᓂᒐᕐᑎᑕᐅᒋᐊᓪᓚᒋᐊᑐᖕᖏᒪᑦ ᑌᒣᓕᖓᑎᓪᓗᒍ ᑎᒍᓯᒐᓱᐊᕐᓂᒧᑦ ᖃᐅᔨᓴᕈᑎᒥᒃ ᑎᖕᒥᐊᒦᑦᑐᒥ. ᐃᓕᔨᒍᓐᓇᕈᒪᔪᒍᑦ 35ᓂᒃ ᑕᒻᒪᕇᒃᑯᑎᓂᒃ ᖃᕆᑕᐅᔭᒨᕐᑐᓂᒃ 2014ᒥ.   
ᖃᐅᔨᒐᓱᐊᕐᓂᖅ ᖃᓂᒻᒪᓯᕐᓂᒃ ᐅᐊᕈᑎᕐᓗᓂᓪᓗ ᒥᑎᕐᓂᑦ ᖁᓂᒍᓕᐅᕐᑎᓂᑦ ᐱᑕᖃᕐᒪᖔᑕ
ᒪᓕᖃᑦᑕᓛᕐᑐᒍᑦ ᐃᓄᑐᐃᓐᓇᓂᒃ ᒪᙯᕝᕕᖏᓐᓄᑦ ᓯᑭᑑᒃᑯᑦ, ᒥᑎᕐᓂᒃ ᓄᐊᑦᓯᓛᕐᑐᒍᑦ ᐊᑐᕐᓗᑕ 12ᓕᒻᒥᒃ ᐃᓗᓕᐊᕈᓕᒻᒥᒃ ᑎᖕᒥᐊᓂᐅᑎᒥᒃ. ᑎᖕᒥᐊᖅ ᖁᑭᕐᑕᐅᓯᒪᓕᕐᐸᑦ ᒪᙯᑎᒧᓪᓗ ᑎᒍᔭᐅᓯᒪᓕᕐᓗᓂ, ᒥᑎᕕᓂᓕᒫᑦ ᖁᐊᖑᖃᑦᑕᓚᖓᔪᑦ ᓂᓪᓚᓱᓪᓂᓕᒻᒦᓗᑎᒃ -20°C ᐊᐅᓪᓚᑎᑕᐅᓯᒻᒥᓗᑎᒃ ᑲᓇᑕᒥ ᓂᕐᔪᑎᓂᒃ ᖃᐅᔨᓴᕐᕕᒧᑦ ᐋᑐᕗᐊᒦᑦᑐᒧᑦ ᖃᐅᔨᓴᕐᑕᐅᒋᐊᕐᑐᓗᓂ. ᐊᑐᓂ ᒥᑎᕕᓂᕐᓂᑦ, ᐊᐅᖓ, ᓱᓗᖓ ᐊᒻᒪᓗ ᐊᒥᐊᖏᓐᓃᑦ, ᐲᕐᑕᐅᖃᑦᑕᓚᖓᔪᑦ. ᐃᓘᓐᓇᑎᒃ ᐊᒥᐊᖏᓐᓂᑦ ᐱᓯᒪᔪᑦ ᖃᐅᔨᓴᕈᑎᑦᓭᑦ ᖃᐅᔨᓴᕐᑕᐅᖃᑦᑕᓂᐊᕐᑐᑦ ᑲᓇᑕᐅᑉ ᖃᐅᔨᓴᕐᕕᖓᓂ ᓂᕐᔪᑎᓂᒃ ᐋᑐᕗᐊᒥ ᖁᐱᕐᕆᓇᕐᑐᑕᖃᕐᒪᖔᑕ ᐅᐊᕈᑎᕐᓗᑕᖃᕐᒪᖔᑕᓗ. ᓄᐊᑦᓯᓂᐊᕐᑐᒍᑦ 60ᓂᒃ ᑲᑎᓪᓗᒋᑦ(ᐊᖑᓴᓪᓗᓂᒃ ᐊᕐᓇᓗᖏᓐᓂᓗ) ᖃᐅᔨᓴᕈᑏᑦ ᑲᑎᑦᓱᑎᒃ 60 ᐊᑐᓂ ᐊᑦᔨᒌᖕᖏᑐᑦ ᓇᓗᓀᕐᓯᒪᔪᑦ ᐅᓇᓂᒋᐊᖅ ᐃᓕᖓᔪᑦ ᐅᐊᕈᑎᕐᓗᓄᑦ ᖁᐱᕐᕆᓇᕐᑐᓄᓪᓗ ᖃᐅᔨᒐᓱᐊᕈᑎᓂ. ᓇᓪᓕᐅᑎᑲᓪᓚᓴᕈᑦᑕ ᓄᐊᑦᓯᖃᑦᑕᓂᐊᕐᒥᔪᒍᑦ ᑐᖁᖓᔪᓂᒃ ᒥᑎᕐᓂᒃ ᖃᐅᔨᓴᕐᕕᐅᓱᓂ ᐃᓂᒥ ᑕᑯᔭᐅᑉᐸᑕ ᐊᐅᓪᓚᑎᖃᑦᑕᒥᓗᒋᑦ ᖃᐅᔨᓴᕐᕕᒧᑦ ᐅᐊᕈᑎᕐᓗᓂᒃ ᖁᐱᕐᕆᓇᕐᑐᓂᓪᓗ ᐱᑕᖃᖕᖏᑲᓗᐊᕐᒪᖔᑕ ᖃᐅᔨᒐᓱᐊᕐᓗᒋᑦ. 
ᑕᒻᒫᓯᒪᕕᒃ
ᒥᑎᕐᓂᐊᓕᕈᑦᑕ ᐃᒪᕐᐱᐅᓗ ᓯᑯᖓᓂᒃ ᖃᐅᔨᓴᓕᕈᑦᑕ ᒪᒻᒫᓯᒪᓛᕐᑐᒍᑦ ᑲᓇᑕᐅᑉ ᐊᕙᑎᓕᕆᓂᕐᒧᑦ ᖃᐅᔨᓴᕐᑎᖏᑦᑕ ᖃᐅᔨᓴᕐᕕᖓᓂ ᓄᓇᖕᖑᐊᒥ (55° 49.361 N, 79° 53.925 W) ᐊᐅᒃᑲᓂᓕᐊᖃᑦᑕᒥᓗᑕᓗ ᓯᓈᓄᓪᓗ ᓯᑭᑑᒃᑯᑦ.
